
					ఈ పుట అచ్చుదిద్దబడ్డది
166 శుకసప్తతి

తోడుగా



మది గణియించిరో చెలి సమర్పణమయ్యెనె వానినైపుణుల్. 196



క. అననం బ్రభావతి యిదిగా

దనవచ్చునె పురుషులే యుపాయపరుల్ వా

రిని గెలువఁ దరముగా దని

యినుఁ డుదయింపంగఁ బడుకయింటికి నరిగెన్. 197



క. అంతఁ గ్రమంబున నలినీ

కాంతుం డపరాబ్ధి మునుఁగఁగాఁ బుణ్యజనా

త్యంతార్తికరణపాపం

బంతయు వెడలె ననఁ దిమిర మడరెం దఱచై. 198



చ. అనుపమలీల నప్పు డసితావరణాంబరదీప్తిగుప్తయై

తనులత మబ్బులోని తెరతళ్కులమించు నదల్చుదూలిఁ దో

డ్కొని చనుదేరవచ్చునల కోమటికోడలికొమ్మఁ జూచి యి

ట్లను శుక ముత్పలాశముకుళాంచలచంచలచుంచుచంచువై. 199



చ. పనివడి రాజుఁ జేరఁ జలపట్టినదానవు చేరకుందువే

విను మఱి రాచవారు మదవిహ్వలు లించుక నేరకున్నఁ గో

పనియతిచేత మొక్కపఱపం దమకింపుదు రట్టులైన నా

థునియెడ బొంకఁగా వెరవు దోఁచినఁ బొమ్ము సరోజలోచనా. 200





పదియవకథ





తే. అమ్మ దీనికి నొకయితిహాస మలరు

వినుము ధనపాలుఁ డను రాజు పెనుప వెలయు

మేదురోద్భటభటసింహనాదచలిత

దిగ్గజవరంబు పద్మావతీపురంబు. 201

		 ఈ పేజీలో చివరి మార్పు 2 జూలై 2020న 10:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

